
Ներածություն
Մանկավարժական և հոգեբանական գիտության մեջ միջին դպրոցականների դաստիարակության նկատմամբ հետաքրքրությունն ունի խորն արմատներ։ Միջին դպրոցականի դաստիարակության ընդհանուր օրինաչափությունները և յուրահատկությունները ուսումնասիրվել են այնպիսի մանկավարժների, հոգեբանների և սոցիոլոգների կողմից,ինչպիսիք են՝ Լ Բոժովիչ, Լ Ս Վիգոտսկի (1984) , Վ Գ. Բելինսկի, Վ․ Պ Կաշչենկո, Պ Պ Բլոնսկի (1930), և ուրիշներ: Չնայած դրան, չենք կարող հստակ տալ ճիշտ կամ սխալ դաստիարակության սահմանները, քանի որ այդպիսին առհասարակ չկա: Դաստիարակման մի մեթոդը կարող է արդյունավետ լինի մի դաստիարակվողի համար և ճիշտ հակառակ ազդեցությունն ունենալ մյուսի վրա։ Մեր կողմից ընտրված թեմայի արդիականությունը պայմանավորված է հենց այս գործոնով։
Հետազոտության օբյեկտը միջին դպրոցական տարիքի երեխաների դաստիարակության հիմնախնդիրներն են:

Հետազոսության առարկան սխալ դաստիարակության, նեգատիվիզմի առաջացման և հաղթահարման մանկավարժական պայմանների առանձնահատկություններն են:
Հետազոտության գիտական վարկածի համաձայն, ենթադրվում է, որ միջին դպրոցականի դաստիարակությունը և դրանից բխող նեգատիվիզմի դրսևորումները պայմանավորված են մի շարք գործոններով՝ ընտանիք, դպրոց, միջավայր, հեռուստատեսություն:

Հետազոտության նպատակն է  տեսականորեն հիմնավորել և փորձնականորեն ուսումնասիրել սխալ դաստիարակության, նեգատիվիզմի դրսևորման առանձնահատկությունները, բացահայտել վերջինների կանխարգելման մանկավարժական պայմանները։

Հետազոտության խնդիրներն են․
· ուսումնասիրել միջին դպրոցական տարիքի երեխաների դաստիարակության գործընթացը

· բացահայտել նեգատիվիզմի (համառություն, կամակորություն, քմահաճություն, ագրեսիա,ժխտողականություն) դրսևորման ձևերը և հաղթահարման ուղիները

· բացահայտել ընտանիքի և դպրոցի կողմից երեխաների վրա սխալ ներգործությունների հետևանքով առաջացած դաստիարակության սխալները

· տարբերել սխալ դաստիարակության, նեգատիվիզմի կանխարգելման մանկավարժական պայմանները։

Հետազոտության տեսական նշանակությունն այն է, որ ուսումնասիրելով արտաքին գործոնների ազդեցությունը, միջին դպրոցականների հուզական ոլորտի վրա հնարավոր կլինի ընդլայնել վերջիններիս նեգատիվ վարքի վերլուծության տեսական սահմանները:

Հետազոտության կիրառական նշանակությունն այն է, որ կրտսեր դպրոցականների վարքային շեղումների հիման վրա հնարավոր է դառնում սխալ ներգործության բացահայտումը, ինչը կարող է օգտագործվել դպրոցականների վարքի պատճառները կանխագուշակելու համար: 
Հետազոտության մեթոդները՝  հարցաթերթիկ, զրույցի մեթոդ, Ս․ Ասինգերի «Ագրեսիվության մակարդակի ախտորոշման» թեստային մեթոդ և Հերման Ռորշախի «Ռորշախի թանաքահետքերը» թեստը:

	· Նպատակը և հետազտական հարցը
	Հետազոտության նպատակն է  տեսականորեն հիմնավորել և փորձնականորեն ուսումնասիրել սխալ դաստիարակության, նեգատիվիզմի դրսևորման առանձնահատկությունները, բացահայտել վերջինների կանխարգելման մանկավարժական պայմանները։
Հետազոտական հարցը. Ինչպիսի մանկավարժական կոմպետենցիաներ են անհրաժեշտ նեգատիվիզմի դրսևորումները կանխարգելելու  համար:

 


	Թեմայի կարևորությունը և նշանակությունը Ձեր|թիրախայի խմբի համար
	Քանի որ միջին դպրոցականների մոտ նեգատիվիզմի դրսևորման պարագայում անհրաժեշտ է ուսուցիչ-ծնող համագործակցություն, ինչպես նաև ուսուցչի կողմից շտկողական-դաստիարակչական աշխատանքի իրականացում, ուստի թեմայի ըմբռնումը խիստ կարևոր է գործի արդյունավետության համար: 



	
	

	Ո՞ր առանցքային կոմպետենցիան է ուղղված  նպատակի ուսումնասիրությունը 
	 Ինքնաճանաչողական և սոցիալական կարողունակություն, որի առկայության դեպքում աշակերտի մոտ  ձևավորվում է վստահություն սեփական  ուժերի հանդեպ:Նրանց մոտ դրսևորվում են ընկերակցելու ունակություն և կանֆլիկտների խաղաղ կարգավորման հմտություն:

	 
	

	Վերապատրաստման ո՞ր  թեմայի շրջանակում է անդրադարձ կատարվել  այս հիմնախնդրին|ոլորտին
	Տարիքային հոգեբանություն 


Պարագրաֆներ\մասեր
Միջին դպրոցական տարիքը անձի զարգացման կարևորագույն փուլ է։ Ժամանակաշրջան, երբ կատարվում է կենսական տարածության, սոցիալական շրջապատի ընդլայնում: Միջին դպրոցականի ներքին դիրքորոշման համար շատ կարևոր է դառնում մի նոր պահանջմունք` գտնել և զբաղեցնել իրեն բավարարող դիրք, կարգավիճակ հասակակիցների խմբում, ձեռք բերել, համակրանք և ուշադրություն։ 

Նեգատիվիզմըմի վիճակ է, որը շատ դեպքերում առաջանում է երկարատև, ծանր ապրումներով ուղեկցվող սթրեսային իրավիճակների հետևանքով, որոնք, քանդելով հոգեկան ադապտացումը, առաջացնում են նյարդային համակարգի քայքայում, տագնապ, սրտխփոց և այլ խանգարումներ։ 
Նեգատիվիզմի հիմնական դրսևորումներն են սթրեսների նկատմամբ բարձր զգայունությունը, խոցելիությունը, տագնապը, հոգետրավմատիկ իրավիճակների վրա կենտրոնանալը, ընկճվածությունը և այլն։ Նեգատիվիզմը, որի հետևանքներից են դյուրագրգռվածությունը և անհանդուրժողականությունը, դառնում է մտերիմների հետ կոնֆլիկտի պատճառ, որն ավելի շատ է ծանրացնում վիճակը։Երեխաների մոտ ևս նեգատիվիզմը բավական տարածված է, որը հաճախ կարող է հասնել մինչև անգամ նևրոզի։





Նեգատիվիզմը ներկայացվում է երկու տրամագծորեն հակառակ ձևերով՝ ակտիվ և պասիվ։ Ակտիվ նեգատիվիզմն ուղեկցվում է ուղղակի գործուղություններով, այսինքն մարդը ոչ միայն չի կատարում այն, ինչ պահանջվում է, այլև ամեն ինչ անում է հակառակը։
 Իսկ պասիվ նեգատիվիզմի ժամանակ ուղղակի հրաժարվում են իրականացնել այն, ինչ պահանջվում է։ Առանձին դեպքերում մանկական նեգատիվիզմը բացասական վերաբերմունք է՝ բողոքի յուրօրինակ ձև, որը երեխան օգտագործում է մեծահասակների իրական կամ երևակայական անբարենպաստ վերաբերմունքի դեմ։ Այս պարագայում երեխաների նեգատիվիզմը կարող է տարբեր ձևերով դրսևորվել՝ պարզ կապրիզներից մինչև կոպտություն, համառություն և մեկուսացում։

Մի շարք հոգեբաններ՝ Գ․ Աբրամովա, Վ․ Դավիդով, գտնում են, որ այս տարիքում երեխան ճգնաժամ է ապրում, և առաջին ու գլխավոր աջակիցը ուսուցիչն է։ Ուսուցչի ոչ համբերատար քայլերի պատճառով երեխայի մոտ կարող են առաջանալ բոլոր այն բացասական երևույթները, որոնք հատուկ են նեգատիվիզմին․ երեխան սկսում է վիճել ամեն չնչին բանից , հաճախ չի լսում, չի արձագանքում մեծահասակի ասածներին, կրկնօրինակում է մեծահասակներին, ցուցաբերում է կամակորություն, պահանջկոտություն, ագրեսիվություն, համառություն։ Այս ամենի հաղթահարմանը նպաստում է հանգիստ, հարգալից և համբերատար վերաբերմունքը թե՛ ուսուցչի, թե՛ ծնողների կողմից։  Ուսուցիչը չպետք է նրան ծանրաբեռնի, շտապեցնի, լարվածություն առաջացնի։ Երեխան ուսուցչի մոտ չպետք է իրեն ճնշված կամ վախեցած զգա։

Սխալ դաստիարակությամբ կրտսեր դպրոցականների հետ ուսուցիչների կողմից կատարվող շտկողական-դաստիարակչական աշխատանքը անհրաժեշտ է իրականացնել համալիր ձևով՝ տարբեր մասնագետների մասնակցությամբ։ Պետք է միասնական աշխատանք տարվի ծնողների և մանկավարժների կողմից։ Նման երեխաների հետ աշխատելիս պետք է խուսափել 2 ծայրահեղություններից՝ չափազանց մեղմ վերաբերմունքից և խիստ բարդ հանձնարարություններից, պատիժներից:

Միջին դպրոցական երեխայի դաստիարակության առաջին կարևոր օղակը այն ընտանիքն է, որտեղ նա մեծանում է։ Ընտանիքում է երեխան ստանում նախնական բարոյական դաստիարակությունը։ Ուստի խիստ կարևոր է այն մթնոլորտը, որտեղ զարգանում, ձևավորվում է անհատը, որովհետև բարոյահոգեբանական մթնոլորտը նպաստավոր պայմաններ է ապահովում երեխայի բարոյական, անձնային որակների ձևավորման համար։ Կրտսեր դպրոցական տարիքում նեգատիվ կողմերի ամենացայտուն ախտանիշը կամակորությունն ու համառությունն են, վերջինս կարող է հասնել մինչև անգամ ագրեսիվության։ Կամակորությունը նեգատիվիզմի  ամենաքմահաճ և հաճախադեպ կողմերից մեկն է, որը ծնողների կողմից ամենադժվար կառավարելին է։ 
Չնայած որ կամակորությունը երբեմն դրսևորվում է երեխայի որևէ չբավարարված կարիք արտահայտելու համար, որոշ դեպքերում այն կարող է վերածվել ամրապնդվող վարքագծի։ Ծնողները, ուսուցիչները պետք է հասնեն այն մակարդակին, որ երեխան ոչ թե որևէ բան պահանջի կամակորությամբ, այլ՝ խնդրի և պատրաստ լինի ընդունելու տրամաբանական մերժումները։ Կարևոր է, որ ծնողները չիրականացնեն երեխայի կամակորությամբ առաջ քաշած պահանջները։ Այսինքն՝ անտեսել երեխայի կամակորությունը, բայց հաճախ ծնողները անտեսում են ոչ թե երեխայի պահանրջ և կամակորությունը, այլ հենց երեխային։

Մեր հասարակությունում լայն տարածում ունեն սխալ դաստիարակության հետևյալ ձևերը․

· Ծեծի կիրառում – Կան ծնողներ, որոնք իրենց պարտքն են համարում երեխային սաստել ֆիզիկական ուժի կիրառմամբ․ օրինակ, երեխան անզգուշաբար կոտրեց մայրիկի սիրելի սկահակը, պատահաբար հյութ թափեց հայրիկի նոր կոստյումի վրա, ցածր գնահատական ստացավ, այս և նմանատիպ այլ դեպքերում որոշ ծնողներ կարծում են, որ դաստիարակության միակ միջոցը ծեծն է։ Խոսքը ոչ թե այն պաթոլոգիկ  դեպքերի մասին է, երբ ծնողները երեխայի վրա ձեռք են բարձրացնում անհրաժեշտությունից դրդված՝ իբրև կիրառելով դաստիարակչական աշխատանք։ Լինում են նաև դեպքեր, երբ ծնողները կարծում են, որ ծեծը ոչ միայն չի վնասում երեխային, այլև օգտակար է։ Նրանք չարաչար սխալվում են․ ցանկացած տիպի բռնությունը երեխայի հոգեբանության վրա խոր հետք են թողնում։ Ծեծը կոտրում է երեխայի ինքնավստահությւոնը և հավատը սեփական ուժերի նկատմամբ։ Հետազոտությունները վկայում են, որ այն երեխաները, որոնց տանը, թեկուզ հազվադեպ, ծեծում են, առավել հակված են ագրեսիվության, հանցագործությունների։

· Երեխայի բոլոր ցանկությունների կատարում – Շատերն են հիշում 90-ականների ցուրտ ու մութ տարիները, խանութների դատարկությունը և ապրանքների միապաղաղությունը։ Այդ տարիներին շատ երեխաների երազանքներ այդպես էլ մնացին չիրականացված, և հիմա նրանցից շատերն իրենք ունեն երեխաներ։ Նրանցից ոմանք, հիշելով իրենց մանկությունը, ուզում են իրենց երեխաներին զերծ պահել զրկանքներից և նրանց համար անում են ամեն ինչ։ Սրան գումարվում է ժամանակակից հասարակության սպառողական մոտեցումը, ապրանքների բազմազանությունը, արագ փոփոխվող միտումները, որոնք ստիպում են մարդկանց կյանքից ետ չմնալ և իրենց երեխաների համար գնել այն, ինչ տեսնում են։ Երեխայի ցանկություններրը կատարելը դառնում է ծնողների առաջին նպատակը։ Սա «երես առած» երեխա ունենալու ամենակարճ ճանապարհն է։ Տեղի տալով ձեր երեխայի բոլոր նյութական պահանջներին ու քմահաճույքներին, դուք նրան ոչ թե երջանկացնում եք, այլ հակառակը՝ հող եք նախապատրաստում հետագայում դժբախտ երեխա ունենալու համար։ Այնպես որ, տեղ թողեք նրան երազելու համար։

· Ծնողների դաստիարակչական անվստահություն – Շատ ծնողներ, հատկապես առաջին երեխայի ժամանակ, հիմնականում շատ անվստահ են լինում՝ վախենալով սխալ դաստիարակել իրենց երեխային, որի արդյունքում անվճռականություն են ցուցաբերում, և ի հայտ են գալիս մի շարք բացթողումներ, և երբ  երեխան սկսում է զգալ ծնողի անվստահությունը, սկսում է մանիպուլացիայի ենթարկել իր իսկ ծնողին, որն էլ, բնականաբար, հիմք  է ստեղծում երեխայի մեջ բացասական վարքագծի ձևավորման։


· Երեխային կորցնելու ֆոբիա –Ծնողները հաճախ գտնվում են վախի մեջ՝ մտածելով, թե կկորցնեն իրենց երեխաներին, որի պատճառ կարող է լինել սնոտիապաշտությունը։ Այս դեպքում երեխան ունենում է տագնապներ, վախեր և սրանք լուրջ ազդեցություն են թողնում նրա հոգեկան աշխարհի վրա։

· Դաստիարակության ոլորտում ամուսինների միջև կոնֆլիկտների առկայություն – Այս դեպքում ծնողները երեխայի դաստիարակության հարցում չեն կարողանում ընդհանուր հայտարարի գալ, երեխայի դաստիարակությունը անընդհատ բախումների առիթ է հանդիսանում, որի արդյունքում էլ կարելի է ասել՝ երեխան չի դաստիարակվում, մնում է բարձիթողի վիճակում։ 

Սոցիալ-հոգեբանական հետազոտությունները և կյանքը ցույց են տալիս, որ ծնողների ու երեխաների համատեղ գործունեությունը նպաստում է ներընտանեկան կապերի, ընդհանուր հետաքրքրությունների ձևավորմանն ու ամրապնդմանը, փոխըմբռնմանը, փոխվստահությանը և փոխօգնությանը, իսկ վերջիններիս բացակայությունը հաճախ բերում է աղետալի հետևանքների։ Ներընտանեկան փոխգործակցության աղքատացումը պատճառ է դառնում ջերմության, քնքշանքի, փոխադարձ հոգացության մթնոլորտի քայքայմանը։ Մանկավարժ, հոգեբան և սոցիոլոգ Լ․ Դեմոզը առանձնացրել է ընտանեկան դաստիարակության ոճեր․
· զոհաբերական ոճ, երբ երեխաները հաճախ դառնում են բռնության զոհ։

· ագրեսիվ  ոճ, երբ երեխան մնում է ծնողների համար ագրեսիայի օբյեկտ։ Նրան հաճախ ձեռքից ձեռք են տանում և նա ճնշված է սեփական տանը։

· ամբիվալենտ (երկատված, հակասական) ոճ, երբ երեխան մտնում է ծնողների հուզական կյանք, սակայն չի համարվում ընտանիքի լիիրավ անդամ։ Նրան չեն համարում ինքնուրույն անձ, զրկում են ինքնավար կյանքի իրավունքից, հոգեկան և ֆիզիկական անձեռնմխելիությունից։ Եթե դիմադրում է, նրան դաժանաբար ծեծի են ենթարկում։

· աջակցման ոճ, երբ երեխան ավելի լավ գիտի, թե ինչ է իրեն պետք կյանքի յուրաքանչյուր պահին, զարգացման ամեն փուլում։ Ծնողները ձգտում են նպաստել նրա անհատական զարգացմանը։ 

Մակարենկոն ասում է․ «Ինչպիսի դաստիարակություն էլ ընտրեք ձեր երեխաների համար, ամենակարևորը՝ այն լինի նպատակահարմար։ Կյանքի ցանկացած օրենք պետք է մտցնել ձեր ընտանիք ոչ թե նրա համար, որ մեկ ուրիշը այն կիրառում է, այլ բացառապես  այն բանի համար, որ դա անհրաժեշտ է ձեզ՝ հասնելու ձեր առջև դրած նպատակին։

Ընտանիքից հետո երեխայի դաստիարակության համար պատասխանատու է նաև դպրոցը և ուսուցիչները։ Ն. Զավադենկոն և Տ․ Ուսպենսկայան նշում են, որ սխալ դաստիարակություն ստացած վարքագիծը ենթական է շտկման ծնողների և դպրոցի համատեղ աշխատանքի օգնությամբ, սակայն այդ գործընթացը երկարատև է և ջանքեր պահանջող։ Նրանք ուսուցիչներին խորհուրդ են տալիս՝
· երեխայի հետ հարաբերություններում առաջնորդվել դրական մոդելով՝ ընդգծել նրա հաջողողությունները, և եթե արժանի է՝ գովաբանել

·  խուսափել «ոչ», «չի կարելի» արտահայտություններից

· խոսել զուսպ, հանգիստ, մեղմ ձայնով

· խուսափել երեխային գերհոգնածություն պատճառելուց։

Երբեմն մանկավարժները դժվարանում են աշխատել նման երեխաների հետ, քանի որ չեն կարողանում անհրաժեշտ փոխհարաբերություններ ստեղծել։ Նման երեխաների և ուսուցիչների և ուսուցիչների փոխհարաբերությունները շտկելու նպատակով ուսուցիչներին խորհուրդ է տրվում՝

· կատարել անհատական կրթադաստիարակչական աշխատանք

· հնարավորինս խրախուսել դրական գործունեությունը

· հնարավորություն տալ հաճախակի կիսվելու իր հետ

· վաստակել երեխայի վստահությունը: 

Հետազոտության նպատակն է պարզել, թե դպրոցականների որոշակի խմբի մեջ ի՞նչ թիվ են կազմում սխալ դաստրակաություն ստացած, նեգատիվի դրսևորումներ ունեցող երեխաները և նրանց վարքի դրդապատճառները:

Նպատակին հասնելու համար առաջադրված են հետևյալ խնդիրները.

· Պարզել, թե ինչպիսի ընտանեկան պայմաններում է ապրում և մեծանում երեխան,
· Բացահայտել նրանց դիրքը դասարանական կոլեկտվի ներսում․ արդյո՞ք ինտեգրված են, թե՝ ոչ,
· Պարզել նրանց փոխհարաբերությունները ընտանիքի անդամների, հասակակիցների և ուսուցչի հետ։
Հետազոտության նպատակի իրագործմանև  առաջադրած խնդիրների լուծման համար օգտագործվում են հետևյալ մեթոդները`

· Թեստային մեթոդ
· Զրույցի մեթոդ
· Հարցաթերթիկ
Որպես հետազոտման օբյեկտ ընտրել ենք 12-15 տարեկան  դպրոցականներին: Հետազոտությանը մասնակցել են Սպիտակ քաղաքի թիվ 5 հիմնական դպրոցի  7-րդ,  8-րդ և 9-րդ դասարանցիներ: Հետազոտությանը մասնակցել են 32 աշակերտ:
Կիրառված մեթոդիկաներն են անձնային և իրադրային տագնապայնությունը  հետազոտող «Ռորշախի թանաքահետքեր» թեստը։
1-ին փուլում  32 դպրոցականների ուսուցչի և ծնողների հետ իրականացվել է   հարցում, որի արդյունքում պարզ է դարձել, թե դպրոցականները ինչպիսի ընտանեկան պայմաններում են ապրում․ արդյոք նրանց ընտանիքը ամբողջական է:
2-րդ փուլում  հետազոտվել են այն աշակերտները, որոնց հետ դաստիարակչական աշխատանքներ տանելիս ուսուցիչն ունեցել է որոշակի դժվարություններ՝ աշակերտի մոտ նկատելի է եղել նեգատիվիստական գծեր՝ մասնավորապես տագնապայնություն, ագրեսիվություն, կամակորություն:
3-րդ փուլում դպրոցականներից խմբի հետ իրականացվել է «Ռորշախի թանաքահետքեր» թեստը

4-րդ փուլում տեղի է ունեցել ստացված արդյունքների ընդհանրացում, վերլուծություն և մեկնաբանում, որի հիման վրա ձևակերպվել են համապատասխան եզրակացություններ և մեթոդական ցուցումներ:

Հերման Ռորշախի թանաքի հետքերով տաս քարտերից բաղկացած թեստը առաջին անգամ հրապարակվել է 1921 թվականին։ Ռորշախի թեստը դառնում է կայուն ու համապարփակ մեթոդիկա` մարդու հոգեկան գործունեության մասին բազմակողմանի տեղեկություններ ստանալու համար: Ռորշախը առաջիններից է եղել, ով նշել է, որ գոյություն ունի կապ անձի տիպի և իր հորինածի միջև: Վերջին շրջանում՝ այդ թեստը զանգվածային տարածում է ստանում. այն տպագրվում է պրակտիկ ձեռնարկներում և ինտերնետային կայքերում, որը ներկայացվում է ավելի պարզեցված տարբերակով: 

Թեստը օգնում է մասնագետներին որոշել մարդու դիրքը սոցիումում, նրա փոխհարաբերությունը մարդկանց հետ: Փորձառու հոգեբանը կարող է անմիջապես պարզել անձի վարքագծում տարբեր տեսակի շեղումները՝ ավելորդ ագրեսիվություն, մեկուսացում, խուճապ, բարկություն և այլն:Գործողությունների ալգորիթմը շատ պարզ է՝ հետազոտվողին առաջարկվում է մեկնաբանել ուղղահայաց առանցքի նկատմամբ հարաբերականորեն համաչափ թանաքային հետքերով տասը քարտ։ Թանաքաքարտերը լայն տարածում են գտել համացանցում, ուր կարելի է գտնել որակյալ պատկերներ: Քարտերից հինգը պատկերված են միայն սև-սպիտակով, երկուսը պարունակում են լրացուցիչ վառ կարմիր երանգով բծեր, իսկ մնացած երեքը՝ ոչ վառ երանգների համակցում։ Հետազոտվողին հրահանգ է տրվում պատմել, թե ինչ է տեսնում յուրաքանչյուր քարտում. ամեն այդպիսի պատկեր ազատ զուգորդությունների խթան է։ Փորձարկվողն անմիջապես պետք է հայտնի առաջինը եկած միտքը, բառը, գաղափարը, կերպարը։ Թեստը հիմնված է այն ենթադրության վրա, որ այն, ինչ անհատը «տեսնում է» թանաքաբծերով պատկերներում, պայմանավորված է իր անձնային առանձնահատկություններով։  

Հերման Ռորշախի անձնային և իրավիճակային տագնապայնության հետազոտման թեստի անալիզը ցույց տվեց, որ 18 երեխաների մոտ տագնապայնության ցածր մակարդակ է, իսկ միջին և բարձր մակարդակ ունեն 9 դպրոցական: Այս փորձից կարելի է եզրակացնել, որ բազմաթիվ երեխաներ ունեն տագնապայնության բարձր մակարդակ, ինչը ևս սխալ դաստիարակության արդյունք է։ Այս մեթոդիկայի վերլուծության արդյունքում պարզ դարձավ. 
· դպրոցականների 32-ից 8-ի մոտ առկա էր մեծ երջանկության սպասման կամ հույսի մասին, նորի, բայց դեռ չձևավորածի ձգտում: Լի կյանքով ապրելու ձգտում, առաջնորդի գծեր, ստեղծագործական մասնիկ, բուռն գործողություն:

· 9-ի մոտ նկատվում է միջինից բարձր տագնապայնության մակարդակ, հույզերն անկայուն են, առկա է հուզական և ֆիզիոլոգիական գերլարվածություն, 

· 5-ի մոտ առկա է զգացմունքների հանդարտություն, կարեկցելու կարողության, գեղագիտական հայեցողականության հակվածություն, վստահությունը, ինքնազոհությունը, հավատարմությունը, 

· 3-ի մոտ առկա է մեծ քանակի կենսական ուժ, նյարդային և հումորալ ակտիվություն, հաջողության ձգտման և բոլոր կեսաբարիքների ցանկության արտահայտում: Հաղթանակի հասնելու կամք:

· 7-ի մոտ կար բողոք, չարություն, նախանձ, էքստրեմալ տիպի փոխհատուցող վարք:

Երեխաների հուզական ոլորտի խախտումների, նրանցում նեգատիվիստական դրսևորումների, ինչպես նաև երեխաների դաստիարակության մեխանիզմների բացահայտման համար օգտվեցինք Ս. Ասինգերի հեղինակած թեստից: Հետազոտության մասնակից դարձան միջին դպրոցական տարիքի երեխաները (32 մարդ), նրանց ծնողները և դաստիարակները: Հետազոտությունները ունեցան հետևյալ արդյունքները: Մասնակցած 32 դպրոցականների ծնողները կամ դաստիարակները հարցաթերթիկի հարցերին պատասխանեցին հետևյալ կերպ` «Երեխան հակվա՞ծ է արդյոք հաշտության ուղիներ որոնելու հերթական կոնֆլիկտից հետո»: 56%-ը պատասխանեց՝ «Երբեմն», 14%-ը` «Երբեք», 30%-ը` «Միշտ»:«Ինչպիսի՞ն են համարում Դուք երեխային» հարցին 33%-ը պատասխանեց՝ «ընկերասեր», 67%-ը ` «Հանգիստ և ոչ նախանձ»: Հետևյալ պատասխաններից կարելի է ենթադրել, որ ծնողները կարծում են, թե իրենց երեխաները չունեն դաստիարակման որևէ շեղում և չեն էլ փորձում հասկանալ, թե ինչում է իրենց երեխան ագրեսիվ, համառ, կամակոր, նեգատիվ: Երեխաների հետ զրույցի ժամանակ պարզվել է, որ երեխաների 78%-ը այն հարցին, թե ինչպիսի մարդ են իրենք իրենց համարում, պատասխանել են` «Հանգիստ և ոչ նախանձ», իսկ 22%-ը`ընտրել է «Ինքնավստահ և նախանձ» պատասխանը։ Համեմատելով երեխաների և ծնողների պատասխանները կարելի է եզրակացնել, որ ընդհանուր առմամբ երեխաներն ավելի լավ գիտեն իրենց հետ կատարվող խնդիրները, քան ծնողները։ 

Զրույցներից մեկի ժամանակ երեխաներից մեկն անգամ ասաց, որ ինքը պատժի կարիք ունի, քանի որ լավ չի պահել իրեն դասի ժամանակ։ Սա վկայում է այն մասին, որ ծնողներից շատերը, որոնք ունեն նեգատիվիզմով տառապող երեխաներ չեն գիտակցում իրենց մեղքն այդ բանում, իսկ ահա երեխաներից ոմանք հասկանում են, որ իրենք ունեն վերադաստիարակման կարիք։


Բացի ընտանիքից և դպրոցից երեխայի վրա դաստիարկչական ազդեցություն են թողնում նաև արտաքին միջավայրը, հեռուստատեսությունը։ Ցավոք այսօր մեր հեռուստատեսությւոնը ողողված է անպիտան, նեգատիվիստական գծեր առաջացնող հաղորդումներով, մուլտֆիլմներով, ֆիլմերով և սերիալներով։ Որոշ հաղորդումներ, ֆիլմեր, մուլտֆիլմեր ժամանակի ընթացքում դադարել են լինել մշակութային արժեք։ Եթե երկու տասնամյակ առաջ ֆիլմերի, մուլտֆիլմերի մեջ որոշակի դաստիարակչական, ուսուցողական, ճանաչողական նպատակ էր դրվում, ապա այսօր դրանցից շատերի թեմատիկան խնդրահարույց է։
Այսօր հեռուստատեսությամբ ամենուր ֆիլմեր ու հաղորդումներ են, որոնց գլխավոր հերոսներն ագրեսիվ են, նպատակաուղղված վնաս են պատճառում շրջապատին, հարվածում կամ սպանում են մյուս հերոսներին: Գլխավոր հերոսի օրինակով պրոպագանդվում է ամենաթողության և ամենակարելիության գաղափարախոսություն, ներկայացվում է  մարդկանց, կենդանիների ու բույսերի հանդեպ անհարգալից վերաբերմունք, ծաղրանքը ուղղված ծերությանը, անօգնականությանը, թուլությանը, անկարողությանը: Արդյունքում ձևավորվում է երեխայի պատեկրացումները և արժեհամակարգը: Նա սկսում է կրկնօրինակել իր սիրելի  հերոսի վարքային դրսևորումները՝ամենից հաճախ վերցնելով նրա բացասական որակները: 
Համոզվելու համար, որ երեխայի ոչ ճիշտ դաստիարակության, հոգեվիճակի, բնավորության և նեգատիվիստական գծերի առաջացման վրա ազդում է նաև հեռուստատեսությունը, նախ և առաջ իրականացվել է հարցման մեթոդը, որից պարզ է դարձել դպրոցականների հեռուստահաղորդումների հետևյալ նախապատվությունները: 

Մեր կողմից անց կացված հետազոտությունների արդյունքում ստացանք այս պատկերը:  

Ինչպես նկատելի է, երեխաների կողմից նշված բոլոր այս հեռուստահաղորդումները պարունակում են ագրեսիա, ուժի կիրառում, գաղափարների արժեզրկում, կոպտություն, առավելության ցուցադրում։ Այս ամեն մեղմ ասած չեն կարող իրենց հետքը չթողնել երեխաների զարգացման և ձևավորման վրա։ 
	Օգտագործված մեթոդները 
	 Դիտարկում, զրույց, թեստեր

	 
	 

	Իրականացման ժամանակահատվածը
 
	6.09.2023-12.09.2023

	 
	 

	Թիրախ խումբը և շրջանակը
/քանակ, սեռային բաշխում/
 
	 7-րդ, 8-րդ, 9-րդ դասարանների 32 աշակերտներ՝ 18 իգական և 14 արական ներկայացուցիչներ:


Եզրակացություններ, առաջարկություններ
Ուսումնասիրության գիտական արժեքը այն նորարարությունն է, որ վերջինս բերում է գիտական տվյալ ոլորտի ուսումնասիրման համատեքստում և ստեղծում նորուղղություններ հետագա ուսումնասիրությունների և հետազոտությունների համար:

Ուսումնասիրության գործնական արժեքը.կայանում է նրանում, որ այն կարող է նպաստել ոլորտում հետազոտական աշխատանքների ընդլայնումը և հանրության շրջանում տեղեկատվության լայն տարածմանը:

Մեր կողմից իրականացված տեսական և գործնական հետազոտությունը, որի նպատակն էր ուսումնասիրել կրտսեր դպրոցականնների տարիքային ճգնաժամի առանձնահատկությունները, պարզել՝ ե՞րբ և ինչպիսի՞ ազդեցություն է ունենում սխալ դաստիարակությունը կրտսեր դպրոցականների զարգացման նեգատիվիզմի առաջացման վրա։ Դրանց ներգործության հոգեբանական առանձնահատկությունները, թույլ է տալիս գալ հետևյալ եզրահանգումների.
1.Միջին դպրոցական տարիքը կյանքի կարևորագույն փուլերից մեկն է, որից է կախված մտածողության և անձնավորության մակարդակը, սովորելու ցանկությունը և կարողությունը, սեփական ուժերի նկատմամբ հավատը:Կրտսեր դպրոցից միջին դպրոց փոխադրվելը  իր ազդեցությունն է թողնում դպրոցականների հուզական ոլորտի ուղղվածության վրա՝կապված գործունեության փոփոխության և հուզական օբյեկտների շրջանակի ընդլայնման հետ: Այս ազդակները, որոնք ռեակցիա էին առաջացնում  կրտսեր դպրոցականների մոտ, միջին դպրոցականների մոտ արդեն չեն գործում: Այս տարիքային շրջանի կարևոր առանձնահատկությունը համարվում է անսահման վստահությունը մեծահասակի՝գլխավորապես ուսուցչի նկատմամբ, նրան ենթարկվելը և կրկնօրինակելը: Հաջորդ առանձնահատկությունը երեխաների կողմից հաջողության ձգտման դիրքորոշումն է և վարքի կամային կառավարումը: ինքնագնահատականը և խրախուսման ձգտումը մեծ դեր են խաղում դպրոցականի կյանքում:
2.Տեսական վերլուծությունը, որը կատարվել է մեր կողմից, ցույց է տալիս, որ ծնողների և ուսուցչի սխալ դաստիարակությունը  բացասաբար է ազդում երեխաների ընդհանուր ֆիզիոլագիական և հոգեկան զարգացման վրա: Նշվում է, որ այն փոխարինում են այդ տարիքում անհրաժեշտ կոնկրետ-հուզական փորձի յուրացմանը, խանգարում են մոտորիկայի, խաղի և խոսքի զարգացմանը: Քանի որ երեխաները չեն կարողանում տարբերակել ճիշտ ինֆորմացիան սխալից, չեն կարողանում քննադատաբար մտածել, ապա ամբողջ ինֆորմացիան նրանց կողմից անգիտակցաբար յուրացվում է: Դրա արդյունքում կրտսեր դպրոցականները հնարավոր է ունենան շրջապատի բավականին խեղաթյուրված պատկեր:
3.Հիմք վերցնելով հետազոտության կոնկրետ արդյունքները,որը կիրառվել է Սպիտակ քաղաքի թիվ 5 հիմնական դպրոցի, 7-9-րդ դասարանի սաների հետ, մեր կողմից առաջադրված նախնական վարկածը, որ միջին դպրոցականների ագրեսիվ վարքագծի, ինչպես նաև տագնապայնության մակարդակի բարձրացման վրա մեծ ազդեցություն է գործում ծնողների ոչ ճիշտ դաստիարակչական մեթոդները, հաստատվել է հետազոտության միջոցով:
Վերլուծելով հետազոտության արդյունքները՝ ծնողներին, դաստիարակներին, ուսուցիչներին, առհասարակ բոլոր այն անձնանց, ովքեր առնչվում են երեխաների հետ խորհուրդ է տրվում.
· առավել ուշադիր և համբերատար լինել միջին դպրոցական տարիքի երեխաների հանդեպ
· փորձել վաստակել երեխայի վստահությունը 

· հաշվի առնել տարիքային առանձնահատկությունները
· լինել մեղմ, հավասարակշռված, համբերատար։
Այս խորհուրդների ծանոթացումը ավելի նպատակահարմար է կատարել թեմատիկ ծնողական ժողովների ժամանակ՝ զրույցի միջոցով։

Երեխան կատարում է իրենից պահանջվող գործողության ճիշտ հակառակը

